
BÜRGSCHAFT VON AMMANN UND RAT DER STADT ZUG BEZÜGLICH EINER
SCHULD VON NIKLAUS I . ITEN GEGENÜBER JAKOB BLÜLER

"Wir Amman unnd Rath der Statt Zug Thund Khund unnd Bekhennend öffent¬

lich mencklichem mitt disem Brieff , das Nach dem unser . . . Haupttman

Niclaus [ I . ] Ytten von Aegeri Zu einem Landtvogtt gen Mendryss erweltt

worden unnd geldes mangelbahr gsyn , Als Jme unser lieber bysess Jacob



Blüwler [ von Zug ] . . . [ 150 ] Duckadonen , gutter wärung bares geltz für-
gestrecktt , dargegen Jme erzeltten Landtvogtt Yttens eheliche Huss-
frouw Eva Mettlerin [ =Mettler , von Aegeri ] sambtt Jrer tochtter Barba¬

ra Schochin [ =Schoch ] * wernher Müllers Hussfrouw Zu Underpfand rechtt

unnd redlich Jnngeseztt nachvolgende stuck gultten Jnngeseztt , Nammli-
chen . . . [ 86 ] pfundt geltz , Zu Biberegg [ =Biberegg ] uff dess Steiners
Hooff , Meher . . . [ 35 ] pfundt geltz minder ein batzen uff Thomman
Schnüöringer [ =Schnüriger ] Zu haupttsee [ =Hauptsee ] , Jttem . . . [ 20]

pfundt geltz uff demm Tossen [ =Toss ? ] Zu Aegeri , danne . . . [ 10 ] pfundt
geltz Zu haupttsee uff Georg Schön , darby war Jacob Rüttener [ =Rüte-
ner , von Aegeri ] des [ Stadt - und Amtsjraths als der frouwen vogtt,

unnd Werni Müller der tochtter Eheman , Diewyl aber ermeltter Jacob

Blüwler ann dise Jnsatzung nitt gnugsamm khommen mögen , so Bekhennend
unnd versprechend wier Amman unnd Rath der Statt Zug , so unnd wann er
Jacob Blüwler oder syne erben , umb gedachten . . . [ 150 ] duckadonen,

sambtt dem versprochnen Zins , uss solchen underpfanden oder sunst von

gesagttem Landtvogtt nitt uff versprochne Zyl unnd tag bezaltt wurden,
das wier alsdann sy umb gesagtte Summ Zins unnd haupttgutt befridigen

ohn alle enttgelttnuss bar Zalen unnd die Brieff zu unseren handen
nemmen wellendt . Alles Jnn krafftt diss Brieffs so wir zu vestem uhr-

khundt mitt unser Statt gewöhnlich Secrett bekrefftigett unnd geben
n

• · · ·

1) Eva Mettler war offenbar in einer ersten Ehe mit einem Schoch verheira¬
tet gewesen.

Original , von Stadtschreiber Konrad III . Zurlauben , Siegel abgefallen
AH 105 , 112 - 113 - Blatt 113 r  leer

